
Chacque an las enstituciouns – Cou-
mune e Uniouns de las Coumune – de 
l’auto valeio de la Doueiro, ensemp a 
la loucalo Secioun de l’ANPI entitràa 
‘Maria Teresa Gorlier e Attilia Ronsil’, 
ourganisoun las celebraciouns ouficia-
le dou 25 d’avril, chacque an dins un 
vilàgge de l’auto valeio diferent. Cet cop 
las celebraciouns las se soun tengue a 
las Ramàas de Chaumount, a la bourjàa 
Sant Antouène entei la lh’o l’eigleiso e la 
velho eicolo remasenco.
Las celebraciouns per la Liberacioun las 
soun itàas bien participàas: d’un caire 
la reipounço pousitivo de la coumunitat 
remasenco, de l’autre la participacioun 
de militants e d’antifasciste de l’entiero 

auto valeio de la Doueiro. Louns discours de las au-
touritats, las leiture teatrale d’ARTEMUDA, la dele-
gacioun dous Maquis de l’Oisans, louns banquets de la 
Secioun de l’ANPI per trouvar de nouvèlle adesiouns 
e de la Rafanhaudo per la distribucioun de la revisto, 
en particular dous noumbroús numre entei i soun itats 
publiats d’article sus la resistenço dins l’auto valeio de 
la Doueiro, la musicco de la bando de l’auto valeio e le 
repàs toutti ensemp au restourant de las Ramàas: le 25 
d’avril dou 2022 l’ei itat tout eitjen.
Dins l’apresmerendo, lous militants de la Secioun de 
l’ANPI i l’an rendut oumàgge, avei uno flour, aus par-
tisans tuats dins l’auto valeio de la Doueiro: Alberto 

Dotta, president de la Secioun, l’o pourtat las flours 
aus partisans d’Ours, de Sàvou e de Biaulard; Ma-
ria Defilippi, dou direitive de la Secioun, aus parti-
sans dou Ture e de Boussoun; Barbara Patria, vice-
presidento de la Secioun, a Ensilhe e bourjàas; uno 
delegacioun de la Rafanhaudo, dins las persoune de 
Marco Jallin, Tiziano Strano e mi meime, per counte 

25 d’avril en Auto Doueiro: memouaro, temouenhàgge e travalh ensemp
de Alessandro Strano

Le direitive de la Secioun ANPI de l'auto valeio de la Doueiro derant de la 
porto de l’eigleiso de las Ramàas de Chaumount. De gaucho a dreito: Ales-
sandro Strano, Renato Sibille, Maria Defilippi, Patrizia Spadaro, Barbara 

Patria, Anna Alvazzi del Frate, Roberto Micali, Alberto Dotta.

Au cementeriou de Chaumount, Marco Jallin, pouèto, pauso 
la flour sus la toumbo de Paolo Regazzoni.

Oumàgge au partisan Luigi Borrana a Sàvou.Oumàgge au partisan Pietro Tournoud ‘Lupo’ a Biaulard.


